
Í summum ró›rarfeløgum
eru tey ivaleyst eitt sindur
vónbrotin av, at ta› ikki hev-
ur ginvi› so væl, sum tey
høvdu vóna› og kanska
rokna› vi›. Men fyri kapp-
ingina sum heild og harvi›
fyri áhugan fyri kappró›ri-
num kemur ta› væl vi›, at
bestu manningarnar í trim-
um teimum fyrstu ró›runum
hava veri› so frægt spjaddar
millum feløgini, sum ta›
næstan ber til at ímynda sær.

Merkisvert er ta› kortini,
at Havnar Ró›rarfelag, sum
altí› plagar at vera millum
mest vinnandi feløgini,
higartil í ár ikki hevur vunn-
i› nakran ró›ur. Fyri kapp-
ró›urin sum heild mugu vit
vóna, at hetta ikki fer at
ávirka áhugan skeiva vegin,
men at tey í Havnar Ró›rar-
felag fara at gera uppaftur
meiri vi› venjingina fyri at
vinna fyrsta sigurin í ár.

Lítil áhugi
Vit hava á›ur sta›fest, at

summi øki í landinum so at
siga eru blonkt í kappró›ri.
Luttøkan og úrslitini higartil
í ár hava undirstrika› henda
veruleikan. Í fótbóltinum
eru sandoyingar vi› í bestu
deildini. Í kappró›rinum
luttekur Húsavíkingurin,
men hann er manna›ur í
høvu›ssta›num og venur á
Havnar vág.

Nor›oyggjar vóru, tá ta›
sn‡r seg um manningatal,
væl vi› á nor›oyarstevnu.
Sí›ani tá hevur einki veri ›
at sæ› til Fípuna Føgru og
Klaksvíkingin. Kvinnurnar
umbor› á Páll Fanga hanga
í, og ta› gera menninir um-
bor› á Nevinum Rey›a eis-
ini. Bá›ir bátarnir hjá klaks-
víkingum fingu hei›urs-
merkir á jóansøku.

Millum kappró›rarhuga ›
hava ítróttarhuga›u klaks-
víkingarnir í mong ár veri ›
sakna›ir  í kappingini mill-
um teir fremstu. Nú tykist
ta› ganga rætta vegin. Um
annar av klaksvíksbátunum
hev›i vunni› ein ró›ur,

hev›i ta› kanska av álvara
fest í, men hóast bæ›i
kvinnurnar umbor› á Páll
Fanga og menninir umbor›
á Nevinum Rey›a rógva
væl, so ver›ur ta› sera tor-
ført at vinna. Hesir bá›ir
bátarnir kappast vi› ávika-
víst Jarnbard og Argjabátin,
sum bá›ir hava víst, at teir
eru ógvuliga væl fyri.

Eystara sí›a á Eysturoy er
ikki væl umbo›a›. Úr
Oyndarfir›i og Fuglafir›i
luttaka tríggjar manningar,
men tær hava higartil ikki
veri› vi› í kappingini.

Stórur áhugi
Skálafjør›urin er eitt av
teimum størstu kappró›rar-
økjunum. Kappró›rarfelag-
i› NSÍ er best umbo›a› av
øllum í kappró›rinum í ár.
At ta› ikki hevur hilnast so
væl hjá Eysturoyinginum í
ár, sum ta› hevur gjørt und-
anfarin ár, er sjálvsagt eitt
vónbrot, men ta› undirstrik-
ar, at kappingin er økt frá
svongum manningum, sum
vilja gera vart vi› seg um-
bor› á n‡ggjum bátum.
Stoltleikin hjá ró›rarfelag-
num NSÍ hevur í ár veri ›
dreingjamanningin. Tofta-
báturin hevur eisini sta›i›
seg væl, me›an Hei›abátur-

in ikki hevur sta›i› seg so
væl.

Hinumegin Skálafjør›in
hava Skálabáturin og Svan-
ur vunni› ofta og nógv. Í ár
tykist vera púra deytt á
Skála, tá ta› kemur til kapp-
ró›ur. Strandingar hava ver-
i› trúfastir vi› Stráluni.
Leygardagin vunnu teir, og
ta› eigur at koma væl vi›.

Í Sundalagnum er áhugin
fyri kappró›ri eina størstur,
har gera teir nógv vi› ta›,
og teir hava sett sín dám á
kappingina vi› at vinna
gull, silvur og bronsu.

Í Vágum ver›ur nógv
gjørt vi› kappró›urin, og
teir hava vunni› nógv í ár.
Serliga gentubátarnir hava
veri› óførir. Í n‡ggjari tí›
hava teir í Vágum ikki lut-
tiki› í kappingini millum
10–mannafør. Á›ur hava
teir ofta vunni› nógv í kapp-
ingini millum 8–mannafør.
Higartil í ár hevur ta› ikki
hilnast so væl í tí kapping-
ini.

Su›uroyingar hava ikki
havt eydnuna vi› sær higar-
til í ár. N‡ggi Vágbingurin
er framvegis ikki flota›ur,
og Su›uroyingurin, sum
var› flota›ur fyri fyrstu fer›
í fjør, luttók fyri fyrstu fer› í
ár á jóansøku. Royndin
Frí›a hevur luttiki›.

Vestmanna
Høvu›ssta›urin og Vest-
manna eru altí› í fremstu
rø› í kappró›ri. Í bá›um
plássunum hevur luttøkan í
ár – eing og ta› plagar at
vera – veri› stór, og í bá›um
stø›um hevur ta› ikki skor-
ist so væl, sum ta› ofta plag-
ar at gera.

Í fjør vann n‡ggja Hav-
frúgvin FM vi› bæ›i
dreingjum og gentum. Í ár
hevur ta› langt í frá gingi ›
so væl. N‡ggi Vestmenning-
urin vann á nor›oyarstevn-
uni, men sí›ani hevur hann
veri› noyddur at dvína fyri
bæ›i nólsoyingum og havn-
armonnum. Gullbrandur
hevur veri› framvi›, men
teir hava einki megna› at
gjørt vi› argjamenn.

Høvu›ssta›urin
Í høvu›ssta›num hevur ta›
gingi› avbera væl hjá argja-
monnum og ró›rarfelagnum
Knørri. Argjabáturin hevur
vunni› hvørja fer›, og ta›
hevur eisini dryppa› á Argir
í kappingini millum 10–
mannafør. Nólsoyingurin
stendur í neystinum hjá ró›-
rarfelagnum á Argjum.

Ró›rarfelagi› Knørrur

eigur tveir bátar. 8–manna-
fari› Knørrur hevur luttiki›,
men teir hava ikki tókst at
vera í serliga gó›ari venjing.
Kvinnurnar umbor› á
6–mannafarinum hava roynt
at vart felagi›, og ta› hava
tær gjørt so dyggiliga.

Havnar Ró›rarfelag man
vera størsta ró›rarfelagi› í
landinum. Teir plaga at
vinna flestu sigrarnar. Í ár
hava teir luttiki› í øllum
kappingunum – burtursæ›
frá at Ørvur ikki var vi› á
Skálafjør›inum – men ta›
hevur ikki enn eydnast at
vinna.

Sjálvandi er ta› eitt vón-
brot. Serliga tá havt ver›ur í
huga, at bæ›i Gongurólvur
og Havnarbáturin eru spild-
urn‡ggir og luttaka á fyrsta
sinni. Gongurólvur hevur
ikki veri› í nánd av at vinna.
Havnarbáturin hevur veri ›
vi› í kappingini í øllum
trimum ró›runum , og ta›
tykist lítil ivi vera um, at
n‡ggi Havnarbáturin hevur
eins gó›an møguleika at
vinna á komandi stevnu-
num, sum hinir bátarnir í
tøttu kappingini millum
10–mannafør hava.

Ta› eru ikki tær stóru broyt-
ingarnar, tá ta› ræ›ur um
vinnararnar í kappró›rinum
ár 2000. Í trimum av seks
kappingum hava vinnara-
bátarnir veri› teir somu í
øllum trimum kappingu-
num, sum higartil hava ver-
i›. Manningarnar eru kvinn-
urnar umbor› á Jarnbardi,
dreingirnir umbor› á
Tjaldrinum og menninir
umbor› á Argjabátinum.

Sammett vi› á Skála-
fjør›inum var bara ein
n‡ggjur vinnari í Vági. Ta ›
var 6–mannafari› av
Strondum, Strálan, sum
kom fyrst á mál. Í hinum
bá›um kappingunum, sum
hava veri›, hevur Hvessing-
ur vunni›.

Hjá 10–mannaførunum
endurtók Nólsoyingur sig-
urin, sum hann vann á
Skálafjør›inum. Vestmenn-
ingur vann á no›royar-
stevnu.

Gularótin hjá kappró›rar-
manningunum hevur tey
seinastu árini veri› møgu-
leikin at sleppa til Scilly
oyggjarnar at royna seg.
Ró›rarsambandi› hevur
gjørt serstakar reglur, sum
ein kvinnumanning og ein
manning á mannfólkasí›uni

kunnu kvalifisera seg til
uttanlansfer›ina eftir. Teir
rópa hesa kappingina Silly-
kappingina.

Í fyrstu atløgu ver›a stig
latin. Um ta› stendur á jøvn-
um í stigum ímillum fleiri
bátar, so ver›ur munurin,
sum sigrarnir eru vunnir í
sekundum, avgerandi fyri,
hvør selppur av landinum.

Dreingjamanningarnar
eru ikki vi› í Silly kapping-
ini. Ta› er avgjørt, at FM
vinnaranum í kappingini
millum dreingjabátarnar
skal standa í bo›i at luttaka í
kappró›ri sum ver›ur í Sorø
í Danmark í september. Í tí
kappingini er eingin ivi um,
at ta› er Tjaldri›, sum liggur
best fyri.

Stórur spenningur
Í Silly kappingini er stórur
spenningur í kappingini
millum gentubátin Frúnna
úr Mi›vági, og 6–mannafar-
i› hjá ró›rarfelagnum
Knørri. Jarnbardur, sum var
á Scillyoyggjunum fyrr í ár
– tær stó›u seg serliga væl –
hevur vunni› allar tríggjar
kappingarnar. Ta› hevur
Frúgvin úr Mi›vági eisini
gjørt. Tí er ney›ugt at taka

vi›, hvussu sannførandi sig-
rarnir eru vunnir, og tá er
eingin ivi um, hvør av hes-
um bá›um bátunum liggur
betri fyri.

Frúgvin hevur í teimum
trimum kappingunum hig-
artil vunni› vi› tilsaman
32.04 sekundum aftur til
næstfremstu bátarnar. Jarn-
bardur hevur eisini vundi›
burturúr kappingarneytu-
num, men kortini ikki so
sannførandi, sum tær um-
bor› á Frúnni hava vunni›.
Samla›i munurin hjá Jarn-
bardi aftur til næstfremstu
bátarnar hevur veri› 15.10
sekund.

Um bæ›i Frúgvin og
Jarnbardur fara at vinna all-
ar tær tríggjar kappingarnar,
sum eru eftir í hesum ró›-
rarárinum, og um gongdin
higartil fer at halda fram, so
ver›ur ta› gentumanningin
umbor› á Frúnni, sum kom-
andi vár skal til Scillyoyggj-
arnar at royna seg.

Argjamenn
einsamallir
Á mannfólkasí›uni er ta›
eftir jóansøkuró›urin ikki
so stórur ivi um, hvør liggur
best fyri. Undan ró›runum í

Vági høvdu bæ›i 6–manna-
fari› Hvessingur og
8–mannafari› Argjabáturin
fjúrtan stig. Eftir jóansøku-
ró›urin hevur Argjabáturin
21 stig, me›an Hvessingur,
sum enda›i næstfremst
leygardagin, hevur 19 stig.
Undanfarnu árini hava ta›
veri› manningarnar á
10–mannaførum, sum hava
veri› á Scillyoyggjunum og
roynt seg. Vestmenningar

hava veri› eina fer›, og teir
umbor› á Eysturoyinginum
hava veri› tvær fer›ir.
Sjálvsagdi rætturin hjá
10–mannaførunum at
sleppa uttanlands sambært
ásetingunum, sum nú eru
gjørdar, tikin burtur. Og or-
saka av at kappingin millum
10–mannaførini hevur veri ›
so tøtt í ár, so er ta› nógv
sum bendir á, at 10–manna-
førini fara at detta ni›ur

ímillum í kappingini um at
sleppa av landinum.
Nólsoyingur hevur átjan
stig, og Vestmenningur hev-
ur fimtan stig.
The Faroes Partnership er
høvu›sstu›ul í Silly kapp-
ingini 2000.

Argjabáturin og Jarnbardur stevna av landinum

Stóru feløgini vinna ikki nógv
Kappró›ur: Í teimum trimum fyrstu
kappingunum hava sigrarnir veri ›
b‡ttir út á nógv ró›rarfeløga

Kappró›ur: Tætta kappingin millum 10–mannaførini
hevur vi› sær, at ta› er líti› sannlíkt, at naka›
10–mannafar sleppur vi› til Scillyoyggjarnar komandi ár

Jarnbardur og Argjabáturin eftir ró›urin á Jóansøku

4.26.05, 4.26.13 og 4.26.24.
Tí›irnar hjá trimum teimum
fremstu 10–mannaførunum
bo›a frá, at ta› var sera, sera
tætt, tá størstu kappró›rar-
bátarnir leygardagin komu
skúmandi á mál í Vági.

Nólsoyingar vóru enn
eina fer› teir treiskastu og
drúgvastu, men kappingin
frá havnarmonnum og vest-
menningum var so miki›
stór, at púrt einki er avgjørt,
á›renn bátarnir tørna saman
aftur komandi leygardag.

Ta› plagar at ver›a sagt
um Vestmenningin, at hann
ofast er seinur í startinum.
Ta› plagar at ver›a sagt um
Havnarbátin, at hann er
skjótur í startinum. Í Vági
var ta› Vestmenningurin,
sum starta›i væl, me›an
Havnarbáturin tóktist tung-
ur á fyrstu tøkunum.

Nólsoyingurin hev›i
leingi ilt vi› at fáa fatur á

Vestmenninginum, sum
tóktist vera sera sannfør-
andi. Men í endaspurtinum
á stutta ró›rarteininum
gekk, sum ta› gjørdi á
Skálafjør›inum. Nólsoying-
urin var enn eina fer› drúgv-
astur, og eisini havnarmenn
bastu vestmenningunum.

Eysturoyingur noyddist
hesa fer› at finna seg í at
vera í stórari kapping um
fimta plássi›. Ta› eydna›ist
FM vinnaranum í 1998 og í
1999 at halda bá›ar bátarnar
í Su›uroy aftanfyri seg, men
ró›urin sta›festi, at í ár fer
ta› at vera ógvuliga trupult
hjá Eystyuroyinginum at
vinna nakran ró›ur.

Tí›irnar omanfyri vísa, at
talan var um tætta kapping.
Men munurin var ikki so
lítil, sum tí›irnar kundu
bo›a frá, at hann var. Tí›ir-
nar kundu bo›a frá, at talan
var um kapping á eitt

hundra› metrum. Men ta›
skal vi› í myndina, at sí›sta
tali› skal faldast vi› f‡ra.
Hetta er kanska ilt at skilja
hjá fleiri, men veruleikin er
altso, at um tí›irnar høvdu
veri› vístar í hundra› pørt-
um, so høvdu tær ávikavíst
veri› 4.2620, 4.26.52 og
4.26.96. Ikki serliga stórur
munur, men kortini størri,
enn hann í fyrstu atløgu tyk-
ist vera.

Hetta er kortini fyri einki
at rokna móti tí, sum hann
var, tá teir í vetrarolympisku
leikunum í Calgary í USA í
1980 aka›u 15 kilometrar á
skíum. Tá kom sviin Tho-
mas Wasberg á mál bara
0,01 sekund frammanfyri
ein, sum var byrja›ur naka›
undan honum og tiskil var
komin á mál, á›renn sviin
kom á mál. Tá helt sviin
fyri, at hann áti at lati› gull-
krónuna klúgva í tvey, og at
ta› ikki var rætt at brúka so
smáar tí›areindir, tá talan
var um kapping á so longum
teini!

Kolldømdur
Kjølur úr Kollafir›i var í

Vági fyri at luttaka í kapp-
ingini millum 10–mannafør.
Men Kjølur var ikki vi› í
kappingini. Hann var koll-
dømdur, á›renn startin. Or-
søkin var tann, at teir – uttan
at teir høvdu gáa› eftir, hvat
reglarnir siga um hetta –
tóku fimm av manningini
6–mannafarinum
Kolfir›ingi umbor›. Regl-
arnir siga, at ta› er ikki loyvt
at rluttaka í fleiri kapping-
um. Um serligar umstø›ur
gera, at ta›å er ney›ugt at
fáa ein n‡ggjan mann um-
bor›, so skal søkjast um
hetta.

Undan ró›rinum skal lut-
tøkuse›il vi› nøvnunum á
manningini latast inn. Hetta
høvdu teir á Kjøli heldur
ikki gjørt, er okkum uppl‡st.

At Kjølur var› kolldømd-
ur beinanvegin og tiskil ikki
luttók í ró›rinum í Vági ger,
at teir hava loyvi at vera vi›
í kappingini á Kollafir›i
komandi leygardag. Vit
hava skilt, at nú eru mann-
ingarligu vi›urskiftini kom-
in í rættlag, og at Kjølur fer
at rógva í heimasjógvi.

N‡ggi Gongurólvur hevur
framvegis ikki vunni›. Tær
umbor› á Jarnbardi søgdu
eftir nor›oyarstevnuró›ur-
in, at tær sjálvsagt ætla›u
sær at royna at vinna allar
ró›rarnar, men at tær av-
gjørt einki høvdu ímóti at
fáa kapping frá ø›rum bát-
um.

Í Vági fekk Jarnbardur
gó›a kapping í eina løtu.
Gongurólvur fekk besta
startin, og í eina løtu sá ta›
út til, at ta› kanska skuldi
ver›a strí› um fremsta
plássi›. Solei›is enda›i ta›
kortini ikki.

Tá bátarnir komu á mál
var Jarnbardur leysur av
Gongurólvi, sum vann
kappingina um anna› pláss-
i› móti Páll Fanga. Munurin
frá Jarnbardi og aftur til
næstfremsta bátin var eitt
sindur størri, enn hann var á
Skálafjør›inum, og tí er
eftir jóansøkuna minni
sannlíkt enn ta› var aftaná
ró›urin á Skálafjør›inum, at
nakar skal skala kvinnunum
umbor› á Jarnbardi, tá ta›
leygardagin ver›ur lagt til
brots av n‡ggjum – hesa
fer› á Kollafir›i. 
Á nor›oyarstevnu var mun-

urin 7.99, á Skálafjør›inum
var hann 3.08, og hesa fer›
var hann 4.03 sekund.

Frá Páll Fanga og aftur til
hinar bátarnar var ta› leyst.
Tí er líti› ella einki, sum
bendir á, at Hvessingur, sum
ofta hevur sta›i› seg so væl,
skal fara at gera um seg í ár.  

Kappingin millum 8–
mannaførini stendur um at
vinna næstfremsta plássi›
og harvi› silvur krónurnar.
Argjabáturin er í einum
flokki fyri seg. Ta› vístu teir
á nor›oyarstevnu og á
Skálafjør›inum, og ta›
vístu teir aftur í Vági. Fjar-
stø›an aftur til næstu bátar-
nar var ikki so ógvuliga stór,
tá teir komu á mál. Men

Argjabáturin var leysur av
kappingarneytunum, og
spurningurin er, um teir á
Argjum ikki høvdu veri ›
førir fyri at víst kappingini
frá sær, um nakar hev›i lagt
upp á sí›una av teimum.

Nevi› Rey›a úr Klaksvík
var leingi næstfremst, og tá
máli› var fram undir at vera
hálvrógvi›, høvdu klaksvík-
ingar hug at bjó›a av. Men

teir duttu afturav aftur, og
sum á hinum stevnunum
enda›i ta› vi›, at Toftabát-
urin hja ró›rarfelagnum
NSÍ var drúgvastur í kapp-
ingini um næstfremsta
plássi›.

Sum renning á 100 metrum

Eingin skalar Frúnna úr
Mi›vági. Aftur á jóansøku
vísti n‡ggi báturin úr Mi›-
vági so miki› sannførandi
avrik, at tær vundu burtur úr
kappingarneytunum.

Men tær umbor› á Frúnni
vóru kløkkar, tá tær sóu, at
dómarabáturin undir ró›ri-

num hev›i gula flaggi› á
lofti móti teimum. Orsøkin
var, at tær st‡rdu ov nógv í
bakbor›, har tær høvdu
Ørnina undir li›ini.

– Dómarin seg›i aftaná, at
hann hev›i fleiri fer›ir rópt
á okkum. Vit hava ivaleyst
veri› so spentar, og hvørki

vit ella st‡rima›urin hjá
okkum høvdu gáa› um
hetta, á›renn flaggi› var víst
okkum. Vit vóru fremstar,
og vit royndu at rætta ta›,
sum teir søgdu vera gali›,
men vit skiltu aftaná, at teir
hildu ikki, at vit høvdu gjørt
nóg nógv vi› ta›.

Hetta sigur Pernille
Krogh, sum er bátsforma›ur
umbor› á Frúnni. Hon held-
ur, at ta› altí› er nátúrligt at
halda, at tú gerst einki
skeivt, men at orsøkin stavar
onkra a›ra sta›ni frá. Ta ›
vóru nógvir bátar í kapping-

ini, og ta› var stutt ímillum
teir. Fyri tær umbor› á
Frúnni tóktist frástø›an í
st‡ribor› og bakbor› at vera
eins stór, men sjálvandi
vildu tær rætta seg eftir tí,
sum dómarin seg›i.

– Vit fegnast um, at ta›
eydna›ist Ørnini at vinna
kappingina um næstfremsta
plássi›. Ta› hev›i veri› sera
harmuligt, um ta› hev›i
vilja so illa til, at kjalarvørr-
urin frá okkum var avger-
andi fyri ta kappingina. Vit
hava tosa› vi› tær umborå›
á Ørnini, og tær siga, at tær

halda ikki, at tær høvdu so
stóran ampa av okkum, sig-
ur Pernille Krogh, sum sær
fram til kappingina á Kolla-
fir›i, har ta› er betri pláss at
rógva, enn ta› er so nógva
a›ra sta›ni.

Drekin tykist rættuliga
vera komin fyri seg. Báturin
hjá Havnar Ró›rarfelag var
um reppi› at taka Ørnina.
Hvsssi fylgdi eisini væl vi›,
og Tjaldri› og FM vinnarin
í fjør, Havfrúgvin, vóru eis-
ini væl vi›.
– Ta› hev›i veri› sera
harmuligt, um vit sjálvar

høvdu gjørt enda á gó›u
gongdini hjá okkum. Ta ›
høvdu vit gjørt, um vit
høvdu fingi› tvey gul kort í
sama ró›ri. Tú kanst ætla, at
vit fara at ansa serliga væl
eftir næstu fer›, sigur for-
ma›urin á Frúnni úr Mi›-
vági, sum tykist vera torfør
at fáa fatur á hjá hinum
manningunum.

jh

10–mannafør:
Kjølur var› kolldømdur, og munurin á
trimum teimum fremstu var so lítil,
sum ta› sjáldan kemur fyri

Tjaldri› er so nógv best

Ta› hevur roynst illa hjá Eysturoyingi í ár. Men í
ró›rarfelagnum NSÍ er eingin orsøk at stúra fyri
framtí›ini. N‡ggja Tjaldri› er væl manna›, og ta›
gongur strúkandi hjá dreingjunum á eystara armi á
Skálafjør›inum.

Í Vági var ta› á fyrstu metrunum eitt sindur
skinklandi, tí starturin var ikki sannførandi. Men ta›
var skjótt, at Tjaldri› hev›i vunni› seg fram á plássi›,
sum teir hava havt patent uppá í hesum ró›rarárinum,
og tá bátarnir komu inn móti málinum, var Tjaldri ›
púra fyri seg sjálvt, og so komu hinir bátarnir aftaná.

Havfrúgvin vann FM í fjør, og ta› vóru
vestmannadreingir, sum hev›i hug at bjó›a
Tjaldrinum av. Men longu eftir tr‡ hundra› metrar var
ta› greitt, at taki› hjá Havfrúnni fór at vera at vinna
kappingina um næstfremsta plássi›. Ta› gjørdu teir
sannførandi. Merkisvert var ta›, at Drekin hesa fer›
var stinnur og vann bronsukrónurnar.

Junkarin hevur ofta veri› væl vi› í kappingini. Í ár
hava dreingirnir í Kvívík veri› so galantir, at teir hava
mest sum fast tiki› sær av aftasta plássinum. Onkur
skal vera aftast. Ta› sn‡r seg í fyrstu atløgu um at taka
lut, og kenna vit kvívíkingar rætt, so fara teir ivaleyst
at koma afturíaftur.

jh

5–mannafør dreingir:
FM vinnararni frá í fjør bjó›a›u
av, men teir vór›u vístir aftur á
næstfremsta plássi›

Teir kappast bara um 
næstfremsta plássi›

Gongurólvur á odda eina løtu

8–mannafør:
Argjabáturin er so sannførandi, at ta› hjá
hinum bátnum ikki tykist vera nakar 
møguleiki at fáa hann aftur

Frúgvin hótti seg sjálva

6–mannafør kvinnur:
Men hóast tær ikki fingu besta startin, so kundi
eingin hótta sigursrø›ina hjá Jarnbardi

5–mannafør gentur:
Sannførandi vinnarabáturin fekk gult
kort, tí dómararnir mettu, at mi›vágs-
báturin órógva›i bátin úr Sandavági


